
# Text

param parastham gahanad anadim ekam nivistam bahudha guhasu |
sarvalayam sarvacaracarastham tvam eva sambhum saranam prapadye
|| 1 ||

garbhadhivasapurvakamaranantakaduhkhacakravibhrantah |
adharam bhagavantam sisyah papraccha paramartham || 2 ||

adharakarikabhih tam gurur abhibhasati sma tatsaram |
kathayaty abhinavaguptah sivasasanadrstiyogena || 3 ||

nijasaktivaibhavabharad a.ndacatustayam idam vibhagena |
saktir maya prakrtih prthvi ceti prabhavitam prabhuna || 4 ||

tatrantar visvam idam vicitratanukaranabhuvanasamtanam |
bhokta ca tatra dehi siva eva grhitapasubhavah || 5 ||

nanavidhavarnanam rupam dhatte yathamalah sphatikah |
suramanusapasupadaparupatvam tadvad iso 'pi || 6 ||

gacchati gacchati jala iva himakarabimbam sthite sthitim yati |
tanukaranabhuvanavarge tathayam atma mahesanah || 7 ||

rahur adrsyo 'pi yatha sasibimbasthah prakasate tadvat |
sarvagato 'py ayam atma visayasrayanena dhimukure || 8 ||

adarse malarahite yadvad vadanam vibhati tadvad ayam |
sivasaktipatavimale dhitattve bhati bharupah || 9 ||

bharupam paripurnam svatmani visrantito mahanandam |
icchasamvitkaranair nirbharitam anantasaktiparipurnam || 10 ||

sarvavikalpavihinam suddham santam layodayavihinam |
yat paratattvam tasmin vibhati sattrimsadatma jagat || 11 ||

darpanabimbe yadvan nagaragramadicitram avibhagi |
bhati vibhagenaiva ca parasparam darpanad api ca || 12 ||

vimalatamaparamabhairavabodhat tadvad vibhagasunyam api |
anyonyam ca tato 'pi ca vibhaktam abhati jagad etat || 13 ||

sivasaktisadasivatam isvaravidyamayim ca tattvadasam |
saktinam pañcanam vibhaktabhavena bhasayati || 14 ||

paramam yat svatantryam durghatasampadanam mahesasya |
devi mayasaktih svatmavaranam sivasya itat || 15 ||

mayaparigrahavasad bodho malinah puman pasur bhavati |
kalakalaniyatibalad ragavidyavasena sambaddhah || 16 ||

adhunaiva kimcid evedam eva sarvatmanaiva janami |
mayasahitam kañcukasatkam anor antarangam idam uktam || 17 ||



kambukam iva ta.ndulakanavinivistam bhinnam apy abhida |
bhajate tat tu visuddhim sivamargaunmukhyayogena || 18 ||

sukhaduhkhamohamatram niscayasamkalpanabhimanac ca |
prakrtir athantahkaranam buddhimano'hamkrtikramasah || 19 ||

srotram tvagaksirasana ghranam buddhindriyani sabdadau |
vakpanipadapayupastham karmendriyani punah || 20 ||

esam grahyo visayah suksmah pravibhagavarjito yah syat |
tanmatrapañcakam tat sabdah sparso maho raso gandhah || 21 ||

etatsamsargavasat sthulo visayas tu bhutapañcakatam |
abhyeti nabhah pavanas tejah salilam ca prthvi ca || 22 ||

tusa iva ta.ndulakanikam avrnute prakrtipurvakah sargah |
prthviparyanto 'yam caitanyam dehabhavena || 23 ||

param avaranam mala iha suksmam mayadikañcukam sthulam |
bahyam vigraharupam kosatrayavestito hy atma || 24 ||

ajñanatimirayogad ekam api svam svabhavam atmanam |
grahyagrahakananavaicitryenavabudhyeta || 25 ||

rasaphanitasarkarikagudakha.ndadya yatheksurasa eva |
tadvad avastha bhedah sarve paramatmanah sambhoh || 26 ||

vijñanantaryamipranaviraddehajatipi.ndantah |
vyavaharamatram etat paramarthena tu na santy eva || 27 ||

rajjvam nasti bhujangas trasam kurute ca mrtyuparyantam |
bhranter mahati saktir na vivektum sakyate nama || 28 ||

tadvad dharmadharmasvarnirayotpattimaranasukhaduhkham |
varnasramadi catmany asad api vibhramabalad bhavati || 29 ||

etat tad andhakaram yad bhavesu prakasamanataya |
atmanatiriktesv api bhavaty anatmabhimano 'yam || 30 ||

timirad api timiram idam ga.ndasyopari mahan ayam sphotah |
yad anatmany api dehapranadav atmamanitvam || 31 ||

dehapranavimarsanadhijñananabhahprapañcayogena |
atmanam vestayate citram jalena jalakara iva || 32 ||

svajñanavibhavabhasanayogenodvestayen nijatmanam |
iti bandhamoksacitram kridam pratanoti paramasivah || 33 ||

srstisthitisamhara jagratsvapnau susuptam iti tasmin |
bhanti turiye dhamani tathapi tair navrtam bhati || 34 ||

jagrad visvam bhedat svapnas tejah prakasamahatmyat |
prajñah suptavastha jñanaghanatvat tatah param turyam || 35 ||

jaladharadhumarajobhir malinikriyate yatha na gaganatalam |
tadvan mayavikrtibhir aparamrstah parah purusah || 36 ||



ekasmin ghatagagane rajasa vyapte bhavanti nanyani |
malinani tadvad ete jivah sukhaduhkhabhedajusah || 37 ||

sante santa ivayam hrste hrsto vimohavati mudhah |
tattvagane sati bhagavan na punah paramarthatah sa tatha || 38 ||

yad anatmany api tadrupavabhasanam tat pura nirakrtya |
atmany anatmarupam bhrantim vidalayati paramatma || 39 ||

ittham vibhramayugalakasamulavicchedane krtarthasya |
kartavyantarakalana na jatu parayogino bhavati || 40 ||

prthivi prakrtir maya tritayam idam vedyarupatapatitam |
advaitabhavanabalad bhavati hi sanmatraparisesam || 41 ||

rasanaku.ndalakatakam bhedatyagena drsyate yatha hema |
tadvad bhedatyage sanmatram sarvam abhati || 42 ||

tad brahma param suddham santam abhedatmakam samam sakalam |
amrtam satyam saktau visramyati bhasvarupayam || 43 ||

isyata iti vedyata iti sampadyata iti ca bhasvarupena |
aparamrstam yad api tu nabhahprasunatvam abhyeti || 44 ||

saktitrisulaparigamayogena samastam api paramese |
sivanamani paramarthe visrjyate devadevena || 45 ||

punar api ca pañcasaktiprasaranakramena bahir api tat |
a.ndatrayam vicitram srstam bahiratmalabhena || 46 ||

iti sakticakrayantram kridayogena vahayan devah |
aham eva suddharupah saktimahacakranayakapadasthah || 47 ||

mayy eva bhati visvam darpana iva nirmale ghatadini |
mattah prasarati sarvam svapnavicitratvam iva suptat || 48 ||

aham eva visvarupah karacaranadisvabhava iva dehah |
sarvasmin aham eva sphurami bhavesu bhasvarupam iva || 49 ||

drasta srota ghrata dehendriyavarjito 'py akartapi |
siddhantagamatarkams citran aham eva racayami || 50 ||

ittham dvaitavikalpe galite pravilanghya mohinim mayam |
salile salilam ksire ksiram iva brahmani layi syat || 51 ||

ittham tattvasamuhe bhavanaya sivamayatvam abhiyate |
kah sokah ko mohah sarvam brahmavalokayatah || 52 ||

karmaphalam subham asubham mithyajñanena samgamad eva |
visamo hi sangadosas taskarayogo 'py ataskarasyeva || 53 ||

lokavyavaharakrtam ya ihavidyam upasate mudhah |
te yanti janmamrtyu dharmadharmargalabaddhah || 54 ||

ajñanakalanicitam dharmadharmatmakam tu karmapi |
cirasamcitam iva tulam nasyati vijñanadiptivasat || 55 ||



jñanapraptau krtam api na phalaya tato 'sya janma katham |
gatajanmabandhayogo bhati sivarkah svadidhitibhih || 56 ||

tusakambukakimsarukamuktam bijam yathankuram kurute |
naiva tathanavamayakarmavimukto bhavankuram hy atma || 57 ||

atmajño na kutascana bibheti sarvam hi tasya nijarupam |
naiva ca socati yasmat paramarthe nasita nasti || 58 ||

atigudhahrdayagañjaprarudhaparamartharatnasamcayatah |
aham eveti mahesvarabhave ka durgatih kasya || 59 ||

moksasya naiva kimcid dhamasti na capi gamanam anyatra |
ajñanagranthibhida svasaktyabhivyaktata moksah || 60 ||

bhinnajñanagranthir gatasamdehah parakrtabhrantih |
praksinapunyapapo vigrahayoge 'py asau muktah || 61 ||

agnyabhidagdham bijam yatha prarohasamarthatam eti |
jñanagnidagdham evam karma na janmapradam bhavati || 62 ||

parimitabuddhitvena hi karmocitabhavidehabhavanaya |
sankucita citir etaddehadhvamse tatha bhati || 63 ||

yadi punar amalam bodham sarvasamuttirnaboddhrkartrmayam |
vitatam anastamitoditabharupam satyasamkalpam || 64 ||

dikkalakalanavikalam dhruvam avyayam isvaram suparipurnam |
bahutarasaktivratapralayodayaviracanaikakartaram || 65 ||

srstyadividhisuvedhasam atmanam sivamayam vibudhyeta |
katham iva samsari syad vitatasya kutah kva va saranam || 66 ||

iti yuktibhir api siddham yatkarma jñanino na saphalam tat |
na mamedam api tu tasyeti dardhyato na hi phalam loke || 67 ||

ittham sakalavikalpan pratibuddho bhavanasamiranatah |
atmajyotisi dipte juhvaj jyotirmayo bhavati || 68 ||

asnan yad va tad va samvito yena kenacic chantah |
yatra kvacana nivasi vimucyate sarvabhutatma || 69 ||

hayamedhasatasahasrany api kurute brahmaghatalaksani |
paramarthavin na punyair na ca papaih sprsyate vimalah || 70 ||

madaharsakopamanmathavisadabhayalobhamohaparivarji |
nihstotravasatkaro jada iva vicared avadamatih || 71 ||

madaharsaprabhrtir ayam vargah prabhavati vibhedasammohat |
advaitatmavibodhas tena katham sprsyatam nama || 72 ||

stutyam va hotavyam nasti vyatiriktam asya kimcana ca |
stotradina sa tusyen muktas tan nirnamaskrtivasatkah || 73 ||

sattrimsattattvabhrtam vigraharacanagavaksaparipurnam |
nijam anyad atha sariram ghatadi va tasya devagrham || 74 ||



tatra ca paramatmamahabhairavasivadevatam svasaktiyutam |
atmamarsanavimaladravyaih paripujayann aste || 75 ||

bahirantaraparikalpanabhedamahabijanicayam arpayatah |
tasyatidiptasamvijjvalane yatnad vina bhavati homah || 76 ||

dhyanam anastamitam punar esa hi bhagavan vicitrarupani |
srjati tad eva dhyanam samkalpalikhitasatyarupatvam || 77 ||

bhuvanavalim samastam tattvakramakalpanam athaksaganam |
antarbodhe parivartayati ca yat so 'sya japa uditah || 78 ||

sarvam samaya drstya yat pasyati yac ca samvidam manute |
visvasmasananiratam vigrahakhatvangakalpanakalitam || 79 ||

visvarasasavapurnam nijakaragam vedyakha.ndakakapalam |
rasayati ca yat tad etad vratam asya sudurlabham ca sulabham ca || 80 ||

iti janmanasahinam paramarthamahesvarakhyam upalabhya |
upalabdhrtaprakasat krtakrtyas tisthati yathestam || 81 ||

vyapinam abhihitam ittham sarvatmanam vidhutananatvam |
nirupamaparamanandam yo vetti sa tanmayo bhavati || 82 ||

tirthe svapacagrhe va nastasmrtir api parityajan deham |
jñanasamakalamuktah kaivalyam yati hatasokah || 83 ||

punyaya tirthaseva nirayaya svapacasadananidhanagatih |
punyapunyakalankasparsabhave tu kim tena || 84 ||

tusakambukasuprthakkrtata.ndulakanatusadalantaraksepah |
ta.ndulakanasya kurute na punas tadrupatadatmyam || 85 ||

tadvat kañcukapataliprthakkrta samvid atra samskarat |
tisthanty api muktatma tatsparsavivarjita bhavati || 86 ||

kusalatamasilpikalpitavimalibhavah samudgakopadheh |
malino 'pi manir upadher vicchede svacchaparamarthah || 87 ||

evam sadgurusasanavimalasthiti vedanam tanupadheh |
muktam apy upadhyantarasunyam ivabhati sivarupam || 88 ||

sastradipramanyad avicalitasraddhayapi tanmayatam |
praptah sa eva purvam svargam narakam manusyatvam || 89 ||

antyah ksanas tu tasmin punyam papam ca va sthitim pusyan |
mudhanam sahakaribhavam gacchati gatau tu na sa hetuh || 90 ||

ye 'pi tadatmatvena viduh pasupaksisarisrpadayah svagatim |
te 'pi puratanasambodhasamskrtas tam gatim yanti || 91 ||

svargamayo nirayamayas tad ayam dehantaralagah purusah |
tadbhange svaucityad dehantarayogam abhyeti || 92 ||

evam jñanavasare svatma sakrd asya yadrg avabhatah |
tadrsa eva tadasau na dehapate 'nyatha bhavati || 93 ||



karanaganasampramosah smrtinasah svasakalilata cchedah |
marmasu rujavisesah sarirasamskarajo bhogah || 94 ||

sa katham vigrahayoge sati na bhavet tena mohayoge 'pi |
maranavasare jñani na cyavate svatmaparamarthat || 95 ||

paramarthamargam enam jhatiti yada gurumukhat samabhyeti |
atitivrasaktipatat tadaiva nirvighnam eva sivah || 96 ||

sarvottirnam rupam sopanapadakramena samsrayatah |
paratattvarudhilabhe paryante sivamayibhavah || 97 ||

tasya tu paramarthamayim dharam agatasya madhyavisranteh |
tatpadalabhotsukacetaso 'pi maranam kadacit syat || 98 ||

yogabhrastah sastre kathito 'sau citrabhogabhuvanapatih |
visrantisthanavasad bhutva janmantare sivibhavati || 99 ||

paramarthamargam enam hy abhyasyaprapya yogam api nama |
suralokabhogabhagi muditamana modate suciram || 100 ||

visayesu sarvabhaumah sarvajanaih pujyate yatha raja |
bhuvanesu sarvadaivair yogabhrastas tatha pujyah || 101 ||

mahata kalena punar manusyam prapya yogam abhyasya |
prapnoti divyam amrtam yasmad avartate na punah || 102 ||

tasmat sanmarge 'smin nirato yah kascid eti sa sivatvam |
iti matva paramarthe yatha tathapi prayataniyam || 103 ||

idam abhinavaguptoditasamksepam dhyayatah param brahma |
acirad eva sivatvam nijahrdayavesam abhyeti || 104 ||

aryasatena tad idam samksiptam sastrasaram atigudham |
abhinavaguptena maya sivacaranasmaranadiptena || 105 ||

— Abhinavagupta: Paramarthasara (Academic edition — see source file header)


